HOOFSTUK 6 HERSIENING EN MEMORANDUM
VRAAG 1

1.1
Pas die woorde in Kolom A by die korrekte verduideliking in Kolom B.

	
	Kolom A
	
	Kolom B

	1.1
	Teikenmark
	A
	Maak seker dat die produk aan die behoeftes van die klante voldoen

	1.2
	Bemarking
	B
	Salarisse van die toesighouer en die bestuurder

	1.3
	Verkoop
	C
	Lone van die masjienbediener en die snyer

	1.4
	Bedryfskoste
	D
	Klante en verskaffers

	1.5
	Direkte arbeidskoste
	E
	Huur, versekering, elektrisiteit en water

	
	
	F
	Potensiële klante en verbruikers

	
	
	G
	Maak seker dat die verbruikers die produk koop.




(5 × 1)




[5]
VRAAG 2
Shamika en André wil graag 'n besigheid begin wat tuisgemaakte toebroodjies verkoop aan werkers in die kantore naby aan hul huis. Hulle beplan om die volgende toebroodjievulsels te gebruik: eier-mayonnaise, hoender-mayonnaise, en kaas en blatjang. Die toebroodjies sal in plastieksakkies verpak word.  

2.1
Trek 'n produkspesifikasie vir hul besigheid op en gebruik die volgende opskrifte: 

2.1.1
Produkidee

2.1.2
Beskrywing

2.1.3
Spesifikasies

2.1.4
Toerusting benodig







 (4 × 3) = (12)

2.2
Maak 'n lys en gee 'n kort verduideliking van DRIE maniere waarop 'n behoefte-ontleding gedoen kan word.







 
   (3 × 3) = (9)

2.3
Verduidelik die lewensiklus van hierdie produk. 




  
      (8)

2.4
Bespreek DRIE faktore wat 'n invloed mag hê op Shamika en André se keuse van
 'n besigheid. 








              (3 × 2) = (6)

2.5
Maak 'n lys van VIER direkte materiaalkoste-items vir hierdie toebroodjiebesigheid. 
     (4)

2.6
Noem TWEE bedryfskoste-items vir hierdie toebroodjiebesigheid.



     (2)

2.7
Identifiseer en gee 'n kort verduideliking van TWEE faktore wat 'n invloed op 
produksiekoste sal hê. 







             (2 × 2) = (4) 

[45]
TOTALE PUNTE: 50
MEMORANDUM
VRAAG 1
1.1 F 
1.2 A
1.3 G 
1.4 E 
1.5 C 








(5 x 1) 
[5]

2.1.1 
Toebroodjies (1) wat daagliks gemaak word met verskillende vulsels (1) en aan kantoorwerkers verkoop word. (1)

2.1.2 
Die toebroodjies word gemaak van brood (1) en verskillende vulsels, soos eiermayonnaise, hoendermayonnaise, kaas en blatjang. (1) Dit sal in plastieksakkies verpak word. (1)

2.1.3 
Elke toebroodjies sal bestaan uit 2 snye brood, 1 teelepel margarien, 50 g vleis / eier / kaas, 
2 teelepels mayonnaise / blatjang. (3)

2.1.4 
Broodmes, mes, rasper, oond, pot, stoof, mandjie of boks om die toebroodjies in te dra. (3)












(4 x 3) = 12
2.2 
Behoefte-ontleding  

· Opname: (1) Dit is wanneer onderhoude met verbruikers gevoer word (1) in plekke waar daar 'n groot konsentrasie mense is, bv. 'n taxistaanplek, treinstasie. (1) 'n Voorbeeld kan gewys word of 'n vraelys kan gebruik word. (1)

· Vraelyste: (1) Dit is 'n lys vrae wat die verbruiker so akkuraat as moontlik moet beantwoord. (1) Die antwoorde op die vrae moet vir die bemarker inligting gee (1) om bemarkings- of sake-besluite te neem. (1)

· Observasie: (1) Die verbruiker word waargeneem (1) en daar word aantekeninge gemaak van die manier waarop hulle inkopies doen, (1) die produkte wat hulle koop (1) of die manier waarop hulle optree wanneer hulle soortgelyke produkte koop. (1)

· Persoonlike onderhoud: (1) Dit is wanneer daar 'n een-tot-een onderhoud met die verbruiker gevoer word, (1) deur hulle óf by die huis te besoek óf deur gebruik te maak van 'n telefoon. (1) Dit verg baie tyd en daar kan slegs onderhoude gevoer word met 'n paar mense. (1). Persoonlike onderhoude lewer uitstekende terugvoer. (1)
 


(3 x 3) = 9
2.3 
Bekendstellingsfase: (1) Wanneer die toebroodjies aan die werkers in die onderskeie kantore bekendgestel word. (1) 

Groeifase: (1) Die werkers hoor nog van die toebroodjies. (1) 

Volwasse fase: (1) Al die werkers weet van die toebroodjies en die maksimum wat verkoop kan word, is bereik. (1)

Afname: (1) Die werkers vind ander produkte om vir middagete te koop en is moeg van die toebroodjies. (1) 

          (maks. 8 punte – ten minste drie fases moet genoem word)

2.4 
Die talent en 'n passie vir dit wat hulle kies om te doen: Die sleutel tot 'n suksesvolle idee is om te weet dat jy goed is in dit wat jy doen en dat jy 'n passie daarvoor het. (1) 

Die produk of diens moet anders wees as dié van die mededingers. (1)  

As hulle 'n manier kan vind om waarde by 'n bestaande produk te voeg, of 'n manier om iets anders aan te bied, soos bv. klantediens. (1) 

Die besighede teen wie hulle gaan meeding vir dieselfde klante moet ontleed word. (1) 

Hulle moet seker maak dat die klant 'n beter rede het om by hulle te koop. (1) 

Prys moet ooreenstem met die produk se kwaliteit (1) en met wat die klant bereid is om te betaal. (1) 

Hulle moet verseker dat daar genoeg mense in hulle teikenmark is om die produk 
deurgaans te verkoop (1) en uitvind hoe gereeld hulle dit sal koop. (1)

(enige 3 x 2)

2.5 
Brood, (1) margarien, (1) kaas, (1) hoender, (1) mayonnaise, (1) eiers, (1) blatjang (1) 













     (maks. 4)

2.6 
Huur, (1) elektrisiteit, (1) lone, (1) skryfbehoeftes, (1) skoonmaakprodukte (1)          (maks. 2)

2.7 
Grond en natuurlike hulpbronne (1) beïnvloed koste, want huur moet betaal word en grondstowwe kan skaars raak, (1) bv. meel vir die brood sal duur word tydens 'n droogte. (1) Arbeid (1) kan 'n uitwerking hê op produksie, bv. as Shamika siek word sal André al die toebroodjies moet maak en hulle betyds aflewer. (1) 

Kapitaal (1) is die geld wat benodig word om 'n besigheid te begin. (1)        (maks. 2 x 2 punte)
[45] 

TOTALE PUNTE: 50

Oxford University Press Southern Africa (Edms.) Bpk. 2012.

